Cofnodion Cyfarfod Misol Cyngor Cymuned Llanedi a gynhaliwyd ddydd Mercher, 2il Mawrth 2011 yn Arlan Gwili, Yr Hendy

Yn Bresennol:      Y Cynghorydd G.B. Thomas (Cadeirydd).

                               Y Cynghorwyr  D.M. Davies, Mrs. J.L. Downes, D.M. Evans, 
                               R.B. Evans, W.A. Evans, Mrs. H.M. Funnell, J.L. Griffiths, 
                               Mrs. R.W.M. Higgins, S.W. Higgins, S.J. Lloyd-Janes, J.T. Jones, 
                               R.C. Roberts, Mrs. B. Thomas.                                                                                               

                               Mr. O.J. Jones ( Clerc).

                         Mr. E.H. Jones (Tirfesurydd).

      1.     Ymddiheuriadau am Absenoldebau   
        [EITEM AGENDA 1]

Derbyniwyd ymddiheuriad am ei absenoldeb o’r Cyfarfod gan Y Cynghorydd 
D.T. Enoch
NODWYD.

2.     Materion personol y Cadeirydd 


  [EITEM AGENDA 2]
(a)  Mynegodd y Cadeirydd nad oedd ganddo unrhyw adroddiad i’w gyflwyno parthed y mis blaenorol. 

NODWYD.

(b)  Mynegodd y Clerc iddo dderbyn gohebiaeth oddi wrth Bwyllgor Gŵyl Pontarddulais a’r Hendy yn gwahodd y Cadeirydd a’i gymar i fynychu’r carnifal blynyddol a gynhelir ddydd Sadwrn, 25 ain Mehefin 2011,  a hefyd yn gofyn am gynrychiolydd i gynorthwyo wrth feirniadu’r gystadleuaeth addurno ffenestr ddydd Gwener, 24 ain Mehefin 2011.

PENDERFYNWYD y dylid hysbysu Pwyllgor yr Ŵyl y byddai cynrychiolwyr o’r Cyngor yn bresennol yn y carnifal ei hun ac wrth feirniadu’r gystadleuaeth addurno ffenestr.

3.     Cadarnhau’r Cofnodion 


  [EITEM AGENDA 3]

PENDERFYNWYD cadarnhau a llofnodi cofnodion Cyfarfod Misol Cyngor Cymuned Llanedi a gynhaliwyd 2il Chwefror 2011 a rhai'r Cyfarfod Arbennig a gynhaliwyd 15 fed Chwefror 2011.
       CYLLID     

      Derbyniadau

      4.     Derbyniadau 



 [EITEM AGENDA 4.1]
      Hysbysodd y Clerc y Cyngor nad oedd dim derbyniadau i adrodd amdanynt.     

      NODWYD.      

      Taliadau

      5.     Talu Cyfrifon


 [EITEM AGENDA 4.2]
PENDERFYNWYD talu’r canlynol:-

E.H. Jones - £1,162.67 

O.J. Jones - £2,303.14

HMRC - £1,141.05

E.H. Jones - £12.99

R.B. Evans (1 & 1 Internet Limited) - £10.79

Gwen Jones - £140.50

Ymgyrch Diogelu Cymru Wledig - £20.00

O.J. Jones - £32.98

Northcliffe Media Limited - £1,228.32

SWALEC - £223.11

SET (Swansea) Limited - £20.80

6.     Mr. E.H. Jones - Rhodd Ymddeoliad  

        [EITEM AGENDA 4.2]
Gan gyfeirio at ymddeoliad buan y Tirfesurydd, Mr. E.H. Jones, gwahoddwyd yr aelodau gan y Clerc i ystyried cyflwyno rhodd ariannol iddo ar ei ymddeoliad.

PENDERFYNWYD y dylid cyflwyno rhodd ariannol iddo ar ei ymddeoliad 31ain Mawrth 2011, taliad a gyfrifir o fewn yr amodau cyfredol.

     ADLONIANT A HAMDDEN

      Mannau Chwarae

      7.     Parc yr Hendy 


  [EITEM AGENDA 5.4.1]
(a)  Mynegodd y Tirfesurydd fod mân agweddau o waith o hyd i’w cyflawni er mwyn cwblhau cam cyntaf ail ddatblygu Parc Yr Hendy.

       NODWYD.

(b)  Ymhellach i’r wybodaeth a gynhwysir yn Adroddiad ysgrifenedig y Tirfesurydd ( i’r perwyl ei fod yn disgwyl derbyn dyfynbrisiau erbyn 25 ain Mawrth 2011 am osod yr ardal chwarae aml-ddefnydd arfaethedig fel canolbwynt ail gam ailddatblygiad Parc yr Hendy), mynegodd y Tirfesurydd y byddai angen nawr i wneud cais am ganiatâd cynllunio.
PENDERFYNWYD y dylai’r Tirfesurydd fwrw ati i wneud y cais cynllunio angenrheidiol ac y dylid gwahodd yr Awdurdod Sirol i dalu’r tâl am wneud y cais.

(c)  Yn dilyn y wybodaeth a gynhwysir yn Adroddiad ysgrifenedig y Tirfesurydd (i’r perwyl mai cyfrifoldeb y Cyngor Sir, fel perchennog glan yr afon, oedd cynnal a chadw glan yr afon ym Mharc yr Hendy) - 

PENDERFYNWYD y dylid gwneud cais ar i’r Cyngor Sir  ymgynghori gydag Asiantaeth yr Amgylchedd ac iddynt gyflawni’r gwaith angenrheidiol i atal glan yr afon ym Mharc yr Hendy rhag erydu ymhellach. Roedd yr erydu’n arwain at golli tir a chreu perygl i gerddwyr ar hyd glan yr afon.

       Clybiau Chwaraeon

8.
Clwb Criced yr Hendy - Cymorth Ariannol Ychwanegol


[EITEM AGENDA 5.5.1]


Nid oedd unrhyw wybodaeth o sylwedd i adrodd amdano ar hyn o bryd parthed y mater uchod.  
PENDERFYNWYD y dylid  cadw golwg ar y mater.

9.
Cymdeithas Chwaraeon Llanedi 

        [EITEM AGENDA 5.5.1]

Cadarnhaodd y Clerc y byddai’r gwelliannau arfaethedig i Gyfansoddiad Drafft          Cymdeithas Chwaraeon Llanedi, a gafodd eu derbyn yng Nghyfarfod Arbennig y Cyngor a gynhaliwyd 15 fed Chwefror 2011, yn cael eu rhoi (inter alia) gerbron Pwyllgor Rheoli’r Gymdeithas yn ei gyfarfod nesaf a gynhelir 29ain Mawrth 2011 yng Nghlwb Rygbi Tycroes.


PENDERFYNWYD disgwyl am adroddiad pellach y Clerc.

10.
    Clwb  Rygbi’r Hendy - Cymorth Ariannol Ychwanegol


 [EITEM AGENDA 5.5.2] 
Cyflwynodd y Clerc lythyr gerbron y Cyngor a dderbyniodd gan Glwb Rygbi’r Hendy yn holi a fyddai cyllid ar gael o dan raglen dreigl cymorth cyllideb ychwanegol ar gyfer clybiau chwaraeon er mwyn atgyweiriadau angenrheidiol i’r llifoleuadau ar y cae rygbi ym Mharc yr Hendy.  Cafwyd tri dyfynbris ar gyfer y gwaith.

PENDERFYNWYD  y byddai’r Cyngor yn derbyn cyfrifoldeb am gost  y gwaith uchod ar sail y dyfynbris isaf a dderbyniwyd , sef, £3,060.

11.
    Clwb  Pêl Droed Iau yr Hendy - Cymorth Ariannol Ychwanegol


  [EITEM AGENDA 5.5.2]
Trafododd yr Aelodau y cymorth ariannol sy’n cael ei roi ar hyn o bryd i’r clwb pêl droed uchod wrth dalu cost cynnal a chadw’r cae a thalu’r rhent blynyddol  am faes Ystumenlle.   

Mynegodd y Tirfesurydd ofid fod y clwb ar sawl achlysur wedi gofyn i’r contractwr dorri’r gwair a marcio’r cae ar rybudd byr iawn cyn gemau.                                             

PENDERFYNWYD fel a ganlyn:-

Y dylid ymestyn y cymorth ariannol ychwanegol a nodwyd uchod i Glwb Pêl Droed Iau yr Hendy am y flwyddyn ariannol 2011 -2012; a 

Y dylid gwneud unrhyw gais i’r contractwr am dorri’r gwair neu farcio’r cae o leiaf dridiau cyn y dyddiad y mae angen cyflawni’r gwaith. 
      PRIFFYRDD A DIOGELWCH AR Y FFYRDD      

      Goleuadau

12.
    Oriau Goleuadau’r Stryd yn Heol y Fforest


  [EITEM AGENDA 6.1.3]
Codwyd y cwestiwn am oriau goleuadau’r stryd yn y man uchod  yn dilyn ymholiad gan drigolion a oedd yn gofidio am ddiogelwch  eu tai.

Roedd y Tirfesurydd, gan iddo gael gwybodaeth am yr ymholiad, wedi ateb y cwestiwn yn ei Adroddiad ysgrifenedig, gan fynegi fod yr Awdurdod Sirol bellach yn diffodd y goleuadau yn Heol y Fforest rhwng 12.30 a.m. a 6.a.m. ac y dylid cyfeirio unrhyw ofid parthed fandaliaeth at yr heddlu.

NODWYD.

     Diogelwch ar y Ffyrdd 

13.
    Cynlluniau Arafu Trafnidiaeth - Heol y Parc, Yr Hendy


  [EITEM AGENDA 6.2.1]
Parthed y datganiad yn Adroddiad Ysgrifenedig y Tirfesurydd i’r perwyl bod gwaith wedi dechrau ar y cam diweddaraf o fesurau arafu traffig  yn Heol y Parc, 

Yr Hendy -   

      PENDERFYNWYD y dylid cadw golwg ar y mater.

14.
    Materion Diogelwch ar Sgwâr y Ceffyl Du, Yr Hendy 


  [EITEM AGENDA 6.2.1]
(a)
Ymhelaethodd y Tirfesurydd ar y wybodaeth a gynhwysir yn ei  Adroddiad ysgrifenedig i’r perwyl ei fod, yn dilyn cyfarfod safle, wedi ysgrifennu at y swyddog perthnasol yng Nghyngor y Sir yn mynegi ei ofid parhaol dros ddiogelwch i gerddwyr yng ngoleuni’r cynnig i greu cylchdro mini yn y lleoliad uchod.  Gwnaeth Mr. Jones gais i weld  trefnlen y gwaith o dan sylw a hefyd yr asesiad effaith traffig a fyddai wedi cael ei gasglu.  Ni chafwyd ymateb hyd yma.

PENDERFYNWYD y dylid aros am ymateb y Cyngor Sir.

(b)
Cyflwynodd y Cynghorydd Sir S.J.Lloyd-Janes ddiweddariad byr parthed y 

sefyllfa am farchnata cerbydau ar y ffordd yn y lleoliad uchod.
NODWYD.
15.
    Marciau Ffordd “Cadwch yn glir”/ Cylchdro Mini ar Gyffordd y
          Draffordd Yr Hendy 

          [EITEM AGENDA 6.2.1}
Hysbyswyd y Cyngor, yn dilyn cyfarfod safle yn y lleoliad uchod gyda Mr. Michael Jacob  o’r Cyngor Sir, Y Cynghorydd Sir S.J.Lloyd-Janes, Y Cynghorydd 
Mrs. B. Thomas a’r Tirfesurydd , y cytunwyd y byddai Mr. Jacob yn ymchwilio ymhellach i’r cynigion a wnaed parthed y gyffordd gan adrodd nôl i’r Cyngor maes o law.

PENDERFYNWYD y dylid aros am wybodaeth bellach o’r Cyngor Sir.
16.     Croesfan i Gerddwyr wrth Ysgol Tycroes, Heol Pontarddulais, Tycroes   

          [EITEM AGENDA 6.2.1]
Rhoddodd  y Clerc gerbron y Cyngor lythyr a dderbyniodd gan Adran Ffyrdd a Phrosiectau  Llywodraeth Cynulliad Cymru mewn ymateb i’w lythyr gwreiddiol ef, dyddiedig 10fed Hydref 2010 yn tynnu sylw at yr angen am groesfan i gerddwyr yn y lleoliad uchod.

Mynegwyd y gwnaed ymchwiliad am yr angen am groesfan i gerddwyr gan Gyngor Sir Gar yn Ebrill 2010 fel rhan o gais cynllunio am gynllun gwelliannau i flaen yr ysgol.  Yn anffodus, nid oedd y lleoliad wedi cyrraedd y meini prawf am groesfan dan reolaeth i gerddwyr.  Fodd bynnag, fel rhan o’r cynllun, byddai man croesi heb reolaeth yn cael ei ddarparu a’r arosfan bysiau’n cael ei adleoli fel y gellid gweld yn well.  Ar ben hyn, roedd y Cyngor Sir wedi gwneud gwelliannau i’r  heol fach i greu lle mwy diogel i ollwng plant wrth yr ysgol i ffwrdd o’r brif heol.  Trefnwyd cyflawni gweddill y gwaith a  fwriadwyd ar gyfer blaen y brif ffordd yng ngwyliau’r haf am resymau diogelwch.  Yn olaf, mae Asiantaeth Cefnffyrdd De Cymru, ar ran Llywodraeth Cynulliad Cymru, wedi dechrau adolygiad terfyn cyflymder yn seiliedig ar flaenoriaeth ar y rhwydwaith  cefnffyrdd.  Roedd y rhan o’r A483 sy’n cynnwys yr heol uchod ar y rhestr i’w hadolygu yn ystod y flwyddyn ariannol bresennol.  Pan fydd hyn wedi ei gwblhau, byddai’r terfyn amser presennol yn cael ei ailystyried a’i newid yn ôl priodoldeb.

      PENDERFYNWYD y dylid cadw’r mater dan adolygiad.     
17.
    Materion Diogelwch Ffordd yn Heol Tycroes, Tycroes
          [EITEM AGENDA 6.2.1]
Doedd dal dim byd pellach i’w adrodd amdano parthed y cynnig uchod.

      PENDERFYNWYD y dylid cadw’r mater dan adolygiad.  

18.
    Absenoldeb Hebryngwr Croesfan Ysgol wrth Ysgol Llanedi 
          [EITEM AGENDA 6.2.1]
Mynegodd y Clerc, er siom, nad oedd ganddo ddim byd pellach i’w adrodd parthed y mater uchod 

PENDERFYNWYD y dylai’r Clerc ymholi’r Rheolwr Diogelwch ar y Ffyrdd y  Cyngor Sir ymhellach am ddyddiad tebygol ar gyfer ail-ddarparu’r gwasanaeth uchod. 

19.     Gwaredu Llwybr Cerdded ac Arafu Trafnidiaeth yn Heol y Fforest


  [EITEM AGENDA 6.4.1]
Cyflwynodd y Clerc gerbron y Cyngor negeseuon a dderbyniodd gan yr Awdurdod Sirol yn cyflwyno manylion o’r cynigion uchod. 

Eglurodd y Tirfesurydd y sefyllfa i’r Aelodau.

      PENDERFYNWYD y dylid cadw’r mater dan arolygiad 

Priffyrdd a Diogelwch ar y Ffordd - Materion eraill 

20.     Arwyddion Strydoedd ac Enwau Lleoedd 


  [EITEM AGENDA 6.4.1]
(a)  Cadarnhaodd y Clerc ei fod wedi ailadrodd cais y Cyngor y dylid ailosod yr arwyddion ffyrdd presennol sy’n arddangos  “Heol Fforest” gydag arwyddion yn arddangos “Heol y Fforest” a’i fod yn aros am ymateb gan y swyddog perthnasol yn y Cyngor Sir. 

PENDERFYNWYD  aros am ymateb y Cyngor Sir.

(b)  Mynegodd y Clerc ei fod bellach wedi bod mewn cysylltiad gyda’r swyddog yn y  Cyngor Sir oedd yn gyfrifol am arwyddion enwau lleoedd a’i fod wedi gwneud cais ffurfiol am osod arwydd enw lle wrth y fynedfa i’r pentref ar Heol y Fforest yn arddangos ‘Y Fforest’ ac y dylid ailosod yr arwyddion presennol i’r pentref ar Heol Llanedi a Heol Caerfyrddin sy’n arddangos yn anghywir ‘Fforest’ gydag arwyddion ‘Y Fforest’.

PENDERFYNWYD y dylid aros am ymateb y Cyngor Sir.

21.     Cyflwr Palmentydd  ar Ran Isod Heol y Fforest 


  [EITEM AGENDA 6.4.3]
Tynnwyd sylw at gyflwr palmentydd yn y lleoliad uchod a mynegwyd bod palmentydd mewn mannau eraill o’r Hendy yn cael eu hadnewyddu,

Esboniodd y Tirfesurydd fod palmentydd yn cael eu hasesu a’u blaenoriaethu ar gyfer eu hadnewyddu gan y Cyngor Sir yn ôl eu cyflwr. 

NODWYD

22.     Arwyddion heb eu hawdurdodi  yn Sgwâr Y Ceffyl Du, yr Hendy


  [EITEM AGENDA 6.4.3] 
      Tynnwyd sylw at y nifer o arwyddion a ymddengys eu bod heb eu hawdurdodi  ar y ffens yn y lleoliad uchod gyferbyn â thafarn y Ceffyl Du.


Mynegodd y Clerc ei fod wedi codi’r mater gyda’r Cyngor Sir a bod y Cyngor Sir yn ymchwilio i’r mater.  Byddai angen, yn y lle cyntaf, ddarganfod perchnogaeth y ffens.


PENDERFYNWYD y dylid aros am ymateb y Cyngor Sir.
     STRATEGAETH GYMUNEDOL     

      Neuaddau Cymunedol

23.     Grantiau Blynyddol - Neuaddau Cymunedol – Cydnabyddiaeth
          [EITEM AGENDA 7.1.2]
Gosododd y Clerc gerbron y Cyngor y gydnabyddiaeth ganlynol am grant a dderbyniwyd:-   

      Neuadd yr Eglwys Sant Edith , Llanedi

      Neuadd y Pentref, Tycroes

      Aelwyd yr Urdd, yr Hendy

      NODWYD.
24.
    Canolfan Gymunedol Arfaethedig yn yr Hendy


  [EITEM AGENDA 7.1.3]
Gwahoddwyd yr Aelodau gan y Cadeirydd i ystyried bwrw ymlaen gyda’r cynnig o sefydlu canolfan gymunedol yn yr Hendy.

PENDERFYNWYD y dylid cyfeirio’r mater uchod yn y lle cyntaf i Gyfarfod Arbennig Aelodau Wardiau Hendy a Llanedi i’w gynnal yn Arlan Gwili, Yr Hendy, nos Fawrth, 8fed Mawrth 2011, i ddechrau am 8.00pm ac y dylid adrodd nôl o’r cyfarfod hwnnw yn y Cyfarfod Misol nesaf.

  Prosiectau Eraill

25.     Strategaeth Ieuenctid ar gyfer Yr Hendy


  [EITEM AGENDA 7.2.1]
      Mynegodd y Clerc ei fod wedi cael gwybodaeth gan Mr. Christopher Cray, y Gweithiwr Ieuenctid Cymunedol a oedd yn gyfrifol am Glwb Ieuenctid Yr Hendy, nad oedd ef na’i gydweithiwr yn gallu mynychu’r Cyfarfod, fel y bwriadwyd, oherwydd ymrwymiadau anochel eraill.

PENDERFYNWYD y dylid cysylltu a Mr. Cray i drefnu o’r newydd iddo fynychu Cyfarfod o’r Cyngor.

26.     Cofeb i  Terry Price 
          [EITEM AGENDA 7.2.1]
      Adroddodd y Clerc nad oedd unrhyw newyddion ar hyn o bryd parthed y cynnig uchod.
      PENDERFYNWYD y dylid cadw’r mater dan arolygiad. 

 Grantiau Eraill

27.
    Miss Cadi Cliff - Nawdd


  [EITEM AGENDA 7.3.1]
Cyflwynwyd gwybodaeth lawnach parthed y cynnig uchod, y gohiriwyd trafodaeth ohono o’r Cyfarfod Misol diwethaf.

PENDERFYNWYD y dylid cyflwyno £100 i’r uchod fel nawdd am ei gwaith  elusennol.

28.     Ceisiadau am Gymorth Ariannol – Cydnabyddiaeth
          [EITEM AGENDA 7.3.2]
Rhoddodd y Clerc gerbron y Cyngor y gydnabyddiaeth ganlynol am grantiau a dderbyniwyd:- 

Gofal Galar Cruse Sir Gâr

Pwyllgor Apêl Pontarddulais a’r Cylch 

      Cefnogaeth Cancr Macmillan 

      Sefydliad Arennau Cymru 
      NODWYD.

29.     Ceisiadau am Gymorth Ariannol
          [EITEM AGENDA 7.3.2]
Rhoddodd y Clerc gerbron y Cyngor y ceisiadau am gymorth ariannol a dderbyniwyd. 

      PENDERFYNWYD fel a ganlyn:-  

      Y dylid cyflwyno grant o  £250 i  ‘Age Concern’ yr Hendy,

      Y dylid cyflwyno grant o £110 i Ddysgwyr Hamdden Pontarddulais a’r Cylch

      Y dylid cyflwyno grant o  £50 i  Fforwm Rheilffordd  Canolbarth Cymru

     (Datganwyd diddordeb gan y Cynghorydd S.J. Lloyd-Janes )
Plismona

30.
    Adroddiad yr Heddlu
          [EITEM AGENDA 7.4.2]
Gosododd y Clerc gerbron y Cyngor yr Adroddiad ysgrifenedig a dderbyniwyd o Swyddfa’r Heddlu Rhydaman yn cynnwys ffigyrau troseddau a gofnodwyd dros fis Chwefror parthed ardal Tycroes.  Dim ond 1 drosedd a gofnodwyd ac roedd ymholiadau yn parhau.

NODWYD.

Tynnwyd sylw’r Aelodau fod y teliffon cyhoeddus yn Nheras Y Felin, Pantyffynnon,  wedi’i fandaleiddio.

PENDERFYNWYD y dylid tynnu’r mater at sylw BT.

Gosododd y Clerc gerbron y Cyngor yr Adroddiad ysgrifenedig a dderbyniwyd o Swyddfa’r Heddlu Llwynhendy yn cynnwys ffigyrau troseddau a gofnodwyd dros fis Chwefror parthed ardal Yr Hendy/ Y Fforest/ Llanedi.  Cofnodwyd cyfanswm o 5 trosedd, gydag 1 ohonynt wedi’i datrys,  2 heb eu datrys a’r ddau arall gyda’r ymholiadau’n parhau. 

Cynhelir y cyfarfod P.A.C.G. (P.A.C.T.) nesaf yn Arlan Gwili ar y 7 fed Mawrth 2011.
Ni fu problemau ym Mharc yr Hendy parthed yfed dan oed nag ymddygiad gwrth cymdeithasol arall, ond byddai patrolau dros y penwythnos yn parhau.

NODWYD.

      Materion Cymunedol Eraill

31.     Pwyllgor Gŵyl Pontarddulais a’r Hendy  - Jiwbilî’r Frenhines 2012 


  [EITEM AGENDA 7.5.1]
Adroddodd  y Cynghorydd Mrs. J.L.Downes am yr awgrymiadau oedd dan ystyriaeth gan Bwyllgor yr Ŵyl ynglŷn a sut y gellid nodi neu ddathlu Jiwbilî’r Frenhines.  Ar hyn o bryd, roedd y Pwyllgor yn tueddu tuag at gysylltu’r achlysur gyda’r carnifal blynyddol gyda thema o’r 1950au.  Awgrymwyd hefyd cyflwyno cwpan coffaol i’r holl blant ysgol.  Teimlai Aelodau’r Cyngor nad oedd brwdfrydedd arbennig dros ddathlu’r Jiwbilî ond y byddent, wrth gwrs, yn dymuno cefnogi’r Carnifal yn ôl yr arfer.

      PENDERFYNWYD y dylid gohirio trafodaeth bellach tan y Cyfarfod Misol nesaf.

      (Datganwyd diddordeb gan y Cynghorydd S.J. Lloyd-Janes)
32.
    Ystafell Ddarllen, Yr Hendy
          [EITEM AGENDA 7.5.1]
Cadarnhaodd  y Clerc iddo ysgrifennu at yr Awdurdod Sirol yn awgrymu y dylid trosglwyddo’r adeilad uchod yn wirfoddol i’r Cyngor Cymuned er mwyn sicrhau ei gadwraeth.  Disgwylid am ymateb.  

      PENDERFYNWYD y dylid aros am ymateb y Cyngor Sirol.

      CYHOEDDUSRWYDD

      Cylchlythyr
33.     Llais Llanedi
          [EITEM AGENDA 8.3.1]
(a)  Hysbysodd y Clerc yr Aelodau iddo erbyn hyn dderbyn cyfeiriad y wraig a   fynegodd ei hanfodlonrwydd gyda’r disgrifiad anghywir o adeilad preswyl  yn rhifyn olaf Llais Llanedi.  Danfonwyd esboniad ac ymddiheuriad ati.

NODWYD.

(b)  Ar ran y Gweithgor Cylchlythyr, atgoffodd y Cynghorydd W.A.Evans yr Aelodau y byddai paratoadau’n dechrau cyn hir ar gyfer rhifyn nesaf Llais Llanedi  a’u  gwahodd, erbyn y Cyfarfod Misol nesaf, i gyflwyno syniadau ar gyfer eu cynnwys.

Mynegodd y Cynghorydd R.C.Roberts y gwrthodwyd Cais Cynllunio am fferm wynt, y cyfeiriwyd ato mewn erthygl flaenorol yn y cylchgrawn.

PENDERFYNWYD y dylid aros am adroddiad pellach y Gweuthgor Cylchlythyr. 

      YMGYNGHORIAD , CYNGOR A GWYBODAETH

      Cynllunio

34.
    Ailddatblygu Cartref Preswyl Llwyngwern 
          [EITEM AGENDA 9.1.1]
Mynegodd y Clerc nad oedd ganddo ddim byd pellach i adrodd, hyd yn hyn,  am   ailenwi’r adeilad uchod.
PENDERFYNWYD y dylid aros am adroddiad pellach y Clerc. 

35.     Datblygiad Heb ei Awdurdodi  - Tir ar Fferm Gelli-Gillion, Sardis 
          [EITEM AGENDA 9.1.1]
Cyflwynodd y Clerc gerbron y Cyngor lythyr a dderbyniodd  gan Adran Orfodaeth Adran Gynllunio’r Cyngor Sir mewn ymateb i’w lythyr gwreiddiol yn cwyno am  annigonolrwydd dulliau gorfodaeth yr Adran Gynllunio mewn achosion o ddatblygiad heb ei awdurdodi o fewn Cymuned Llanedi, ac, yn benodol, yn yr achos uchod.  Roedd y llythyr a dderbyniwyd yn cynnwys disgrifiad o’r gweithredu  a fu ac sy’n digwydd nawr ar ran yr Awdurdod Cynllunio.

Roedd yr Aelodau yn gyffredinol anfodlon gyda’r dulliau gweithredu.

Esboniwyd bod carafan deithiol wedi ei gosod erbyn hyn ar y safle, a phan wnaed hyn yn flaenorol, roedd cymdogion cyfagos wedi dioddef  niwsans sŵn yn deillio o eneradur cludadwy.

PENDERFYNWYD fel a ganlyn:-

Y dylai’r Tirfesurydd ysgrifennu eto at Adran Orfodaeth yr Awdurdod Gynllunio yn ei  hannog  i ddilyn y dull gweithredu angenrheidiol i ddatrys y mater; ac 

Y dylid cadw golwg ar y mater yn gyffredinol. 

36.     Ceisiadau a Phenderfyniadau Cynllunio - Adroddiad y Tirfesurydd 
          [EITEM AGENDA 9.1.4]
(a)  Ynglŷn â Chais Cynllunio rhif  S/24285 (Fferm Gelli-Gillion, Sardis) y cyfeirir ato yn Adroddiad y Tirfesurydd - 

PENDERFYNWYD cymeradwyo’r hyn a wnaeth y Tirfesurydd wrth ddanfon gwrthwynebiad i’r Cais.

(b)  Ynglŷn a gweddill y Ceisiadau Cynllunio a Phenderfyniadau a restrir yn Adroddiad y Tirfesurydd -

NODWYD.

Materion Eraill

      37.     Cyflwr Gwael Tŷ yn Heol y Fforest , Yr  Hendy
                [EITEM AGENDA 9.2.1]
Am y tro, nid oedd dim gwybodaeth bellach i’w rannu parthed y mater uchod.

PENDERFYNWYD cadw’r mater dan adolygiad.

38.     Materion Eraill – Gohebiaeth
          [EITEM AGENDA 9.2.2]
Gosododd y Clerc gerbron y Cyngor yr ohebiaeth ganlynol a dderbyniwyd:-

Gofal a Thrwsio Sir Gar - Cynllun “Handyperson”

Ymddiriedolaeth Arbed Ynni - Rhaglen Ynni’r Fro

Ymddiriedolaeth Ddinesig Cymru - Drysau Agored 2011

Cyngor Sir Gâr - Hysbysiad am Geisiadau Trwyddedau

NODWYD.
39.     Lefel Cyflog  Prif Weithredwr Bwrdd Iechyd Lleol Hywel Dda
          [EITEM AGENDA 9.2.3]
Tynnwyd sylw at y lefel cyflog a gofnodir ar gyfer y swyddog uchod. 

NODWYD.
GWEINYDDIAETH  GYFFREDINOL

40.     Ymddiswyddiad y Cynghorydd A.W. Richards  - Sedd Wag
          [EITEM AGENDA 10.1.1}
Trafododd yr aelodau gyfethol Cynghorydd i lenwi’r bwlch yn dilyn ymddiswyddiad diweddar y Cynghorydd A.W. Richards (gohiriwyd ystyriaeth  o hwn o’r Cyfarfod Misol diwethaf).

PENDERFYNWYD y dylid cyfethol Mr. R.M. Lewis fel Cynghorydd i gynrychioli Ward Tycroes ar Gyngor Cymuned Llanedi.

41.     Ymddeoliad Mr. E.H. Jones, Tirfesurydd y Cyngor - Penodiad Olynydd
          [EITEM AGENDA 10.1]
Cadarnhaodd y Clerc fod yr hysbysiadau angenrheidiol wedi eu cyhoeddi  yn hysbysebu’r swydd uchod  ac mai’r dyddiad cau i dderbyn ceisiadau oedd dydd Gwener, 18fed Mawrth 2011.  Roedd hi’n fwriad cynnal Cyfarfod Arbennig cyn gynted ag y byddai’n ymarferol yn dilyn y dyddiad hwnnw i ystyried y ceisiadau a dderbyniwyd.

PENDERFYNWYD y dylai’r Clerc maes o law roi rhybudd am Gyfarfod Arbennig yn ôl a amlinellir uchod. 

42.     Dulliau Gweithredu’r Cyngor 

          [EITEM AGENDA 10.1.1]
Cyflwynodd y Clerc gerbron y Cyngor nodiadau Cyfarfod  y Pwyllgor Polisi Strategol a gynhaliwyd 15fed Chwefror 2011.

PENDERFYNWYD y dylid gohirio trafodaeth am y mater tan y Cyfarfod misol nesaf, ac, yn y cyfamser, cynhelir Cyfarfod arall o’r Pwyllgor nos Fawrth, 8fed Mawrth yn Arlan Gwili, Yr Hendy, yn dechrau am 7.00p.m. 

Llofnodwyd ……….…………………………              Dyddiad………………………

